
				এই পাতাটির মুদ্রণ সংশোধন করা প্রয়োজন। 
ব্যক্তিগত ও সামাজিক ধর্ম
অতএব ধর্মসাধনের ক্ষেত্র নির্জন প্ৰাণমন্দিরে আর সমাজে । তোমার গভীর আধ্যাত্মিক জীবন দশজনের জন্য নয় ? তুমি আত্মার
কন্দরে প্রাণস্বরূপকে অন্বেষণ কর, ডুবুরীর মত ধ্যানে ডোব, যতক্ষণে ব্ৰহ্মে গিয়ে না ঠেক। কিন্তু কেবল ঐখানেই থেক না। যাও, কোথায়
বিপন্ন ব্যক্তি আছে, পার ত তাকে উদ্ধার কর । দুর্ভিক্ষে কে কষ্ট পাচ্ছে, যাও, তার অন্নের সংস্থান ক’রে দাও। কোথায় কুলটা নারী নরকে ডুবছে, যাও, পার তা তার হাত ধর, মুক্তিদাতার নাম শুনাও। ঐ নিম্নশ্রেণীর লাখ লাখ লোক পদদলিত, নিম্পেষিত, পার ত জাতিভেদের প্রাচীর ভেঙে ফেল, বল, “পরমেশ্বর সকলের জন্য, তোমরা উঠে দাড়াও।” ভারত-নারী পরাধীনতার অজ্ঞানতায় নিমগ্ন, পার তা তোল তাহাদিগকে ।
এই বিস্তৃত সাধনক্ষেত্র রয়েছে। এ কি ত্যাগের কথা বললাম ?” qSDBBDB BDBD BB DBDB BD S DDD DDD DBS E DBB DBSS S যেটিকে মূল্যবান বস্তু মনে করে সে তার সেটিকে বাচাতে কত ব্যস্ত। পরমাত্মার সহিত যোগ এবং জীবনে সেই পরমপুরুষের ইচ্ছা পালন, ইহা যার মূল্যবান ব’লে বোধ হয়, সে কি এ সাধনক্ষেত্র ছেড়ে পালাতে পারে ? অন্নজল দেহে গেলে যেমন দেহের শক্তি এবং পুষ্টি হবেই হবে, তেমনি নিজের সব ঈশ্বর-চরণে দিলে শক্তি, আনন্দ, সেবা-প্ৰবৃত্তি, এসব আসবেই আসবে। দেশের প্রতি ভগবানের কৃপা হয়েছে, এ দেশ উঠবে। এখন সকলে তঁার প্রতি প্রীতি স্থাপন করুন, সে চরণে মাথা রাখুন- শক্তি, আশা, বল সব আসবে। ভগবান করুন, ব্যক্তিগত ভাবে এবং সামাজিক ভাবে এই উচ্চ ধর্মভাব এ দেশে ব্যাপ্ত হোক ।

